
ĊIRKULARI 07/2026 

Bonus tal-impjegati tal-Community Work Scheme assenjati mal-Kunsilli Lokali 

 
 

Lil: Presidenti, Viċi Presidenti, Membri u Segretarji Eżekuttivi, Kunsilli Reġjonali 

 Sindki, Viċi Sindki, Kunsillieri u Segretarji Eżekuttivi, Kunsilli Lokali 

Mingħand: Direttur Monitoraġġ u Sapport, Diviżjoni għall-Gvern Lokali 

Data: 1 ta’ Settembru 2026 
 

 

1.1 Qed issir referenza għall-komunikazzjoni li l-Kunsilli Lokali rċevew mill-Kumpanija 
responsabbli mill-Community Work Scheme dwar il-bidliet introdotti fil-ħlas tal-
performance bonus dovut lill-impjegati tal-iskema li huma assenjati mal-Kunsilli Lokali.  

1.2 Kif indikat f'din il-komunikazzjoni, l-massimu tal-performance bonus annwali żdied minn 
5% għal 10% tad-dħul annwali tal-impjegat. Barra minn hekk, il-bonus mhux ser jibqa' 
jitħallas f'pagament wieħed annwali iżda ser jitħallas f'żewġ pagamenti separati, wieħed 
fix-xahar ta' Ġunju u ieħor fix-xahar ta' Diċembru ta' kull sena. 

1.3 Peress li l-Kunsilli Lokali kienu diġà ħejjew u approvaw il-pjanijiet finanzjarji tagħhom 
qabel ma ġew notifikati b'dawn il-bidliet, ma kienx possibbli li jinkludu din l-ispiża 
addizzjonali fil-previżjonijiet finanzjarji tagħhom. Sabiex jiġi mitigat l-impatt finanzjarju 
ta' din il-miżura, għal din is-sena biss, id-Diviżjoni għall-Gvern Lokali ser tkun qed tirrifondi 
lill-Kunsilli Lokali l-ispiża addizzjonali li tirriżulta miż-żieda fil-performance bonus. 

1.4 Għall-ipproċessar tar-rifużjoni, il-Kunsill Lokali għandu: 
 

1.4.1 Wara li jassenja l-persentaġġ mistħoqq mill-impjegat, jirċievi l-fattura (invoice) 
relatata mill-Community Work Scheme ;  

1.4.2 Jivverifika u jagħmel il-ħlas dovut lill-Community Work Scheme; 
1.4.3 Jissottometti dan li ġej lid-Diviżjoni għall-Gvern Lokali permezz tal-email 

accounts.dlg@gov.mt:  
 
i. Talba għar-rifużjoni fejn jindika l-ispiża addizzjonali; 
ii. kopja tal-fattura; 

iii. kopja tar-riċevuta maħruġa mill-Community Work Scheme; 

1.5 Sabiex il-proċess ta' rimbors ikun allinjat mal-arranġamenti l-ġodda tal-iskema, il-Kunsilli 
Lokali huma mitluba jippreżentaw żewġ talbiet separati għar-rimbors: 

1.5.1 L-ewwel talba għandha tiġi sottomessa immedjatament wara l-ħlas relatat mal-
bonus dovut għax-xahar ta' Ġunju 2026;  

1.5.2 It-tieni talba għandha tiġi sottomessa fil-bidu tas-sena 2027, wara li jkun sar il-

ħlas relatat mal-bonus dovut għax-xahar ta' Diċembru 2026. 

1.6 Wara li d-dokumentazzjoni tiġi vverifikata, id-Diviżjoni għall-Gvern Lokali tipproċessa r-
rimbors skont dawn l-arranġamenti u tgħaddi tali pagamenti f’żieda mal-allokazzjoni 
finanzjarja.  

1.7 Għandu jkun ċar li dan ir-rimbors japplika biss għall-ispejjeż relatati mas-sena 2026 u li l-
persentaġġ abbinat huwa kompletament fid-diskrezzjoni tal-Kunsill skont kif mistħoqq 
mill-impjegat/i. Iż-żieda fil-bonus mill-2027 ‘il quddiem għandha tkun meqjusa fil-pjan 
finanzjarju tal-kunsilli. 

 
 
IFFIRMATA  
Christopher Galea 
Direttur (Monitoraġġ u Sapport) 
Diviżjoni għall-Gvern Lokali 
 
 
Kopji: Ministru għall-Gvern Lokali u x-Xogħolijiet Pubbliċi 
 Segretarju Permanenti, MLGP 

Awditur Ġenerali 
Direttur, Gvern Lokali (Strateġija u Implimentazzjoni ta’ Policy)  
Direttur, Gvern Lokali (Finanzi u Procurement Compliance)  
Direttur, Gvern Lokali (Taħriġ u Affarijiet Barranin)  
President, AKL 
President, ANSEK 

